
O traballo de programación teatral é moi distinto dependendo da organización
na que se traballe: pública ou privada, orzamentos altos e baixos, filosofía do
espazo (se se ten), rider técnico, directrices políticas (no caso dos espazos públi-
cos), mercado teatral, datas de programación, outras programacións da propia
contorna...

con todo isto, os programadores e as programadoras tratamos de compoñer
un quebracabezas para o que cadaquén deberá de contar coas ferramentas, moi-
tas ou poucas, que estean ao seu alcance.

unha destas ferramentas son as redes de exhibición.
a partir destas premisas, na mesa de traballo analizaremos e trataremos de

responder ás seguintes preguntas: cal é o perfil dos programadores e programa-
doras? É distinto en galicia e fóra dela? son as feiras e mostras de teatro un lugar
fundamental para visualizar e conformar as futuras programacións? inflúe a xeo-
grafía e a contorna na propia programación? a que tipo de redes nos podemos
adherir os espazos públicos e privados de galicia? son realmente operativas? cal
é a realidade da programación teatral en galicia? Que nos une e que nos separa
aos programadores e programadoras das compañías e artistas?

analizando as distintas programacións e espazos, así como as diferentes rea-
lidades, chegaremos ata as redes de exhibición para avaliar as súas eivas e as súas
carencias.

como caso práctico expoñeranse os criterios de programación dunha cidade
como Vigo. como deseñamos a nosa programación? Que criterios seguimos?
cal é a metodoloxía de traballo?

Os esPazOs de exHiBición en galicia

galicia conta cunha división administrativa peculiar, en canto á disgregación e
dispersión da poboación, que conforma unha estrutura de 313 municipios.
non todos estes municipios conta con espazos nos que poder exhibir espectá-
culos de artes escénicas. atopámonos con moitos municipios pequenos, algúns
sen ningún tipo de estrutura física, outros con pequenas casas da cultura, e
pequenas poboacións con grandes teatros, así como grandes poboacións con
pequenos auditorios.

Outra das peculiaridades, en canto á situación da nosa contorna, é a división
en parroquias, cun total de 3778, moitas delas coas súas propias infraestruturas
de maior ou menor envergadura, que nalgunha medida forman tamén parte do
núcleo de actuación destas poboacións, e que en moitos casos superan as expec-
tativas en canto ao tamaño e dotación coa que contan.

a día de hoxe, non existe un censo de espazos de exhibición de artes escéni-
cas en galicia, pero si que nos podemos facer unha idea, aínda que non dema-
siado exacta, observando distintas fontes e comparando a información.

na páxina web redescena, xestionada pola rede española de teatros, audi-
torios, circuítos e Festivais de titularidade Pública, aparecen un total de 55
espazos en galicia, tanto públicos como privados, na maioría son espazos que
pertencen á rede galega de teatros e auditorios, aparecendo algún máis como
o teatro colón, o Palacio da ópera ou o coliseum da coruña, o edificio de
servizos múltiples de culleredo, o auditorio carmen estévez eguiagaray de
Vilalba, o auditorio da casa da cultura de ribadavia, o Pazo emilia Pardo
Bazán de sanxenxo ou o teatro afundación en Vigo.

destes 55 espazos que aparecen en redescena, tan só 13 pertencen á rede
española de teatros, auditorios, circuítos e Festivais de titularidade Pública,
aínda que o resto de espazos que pertencen á rede galega de teatros e auditorios
son membros indirectos da rede nacional ao pertencer a anterior a esta última.

aínda que moitas veces tendemos a pensar que os espazos que pertencen á
rede galega de teatros e auditorios son os que son, a realidade é que hai outras
moitas infraestruturas que realizan programacións máis ou menos estables e que,
polo tanto, si que teriamos que considerar. Ben é verdade que temos moita máis
información sobre os espazos adheridos, xa que é doado acceder ás programa-
cións que cada semestre se comparten no portal galescena, incluso podemos ver
orzamentos e investimento en cada espectáculo, tanto por parte do concello
como da agadic.

neste momento, son 42 administracións locais as que están adheridas á rede
galega de teatros e auditorios, cun total de 45 espazos: narón, a coruña, Pon-
tevedra, Vigo, carballo, santiago de compostela, concello e deputación de
Ourense, ames, muros, tui, O Barco de Valdeorras, Oleiros, Ferrol, O carballi-
ño, ribadeo, Viveiro, arteixo, Vilagarcía, as Pontes de garcía rodríguez, gon-
domar, Foz, Betanzos, a estrada, cedeira, Boiro, monforte de lemos, lalín,

Ortigueira, a rúa, cee, cambados, redondela, noia, sada, Burela, cangas do
morrazo, Vimianzo, lugo, Ponteareas e tomiño.

Por provincias, a distribución é a seguinte:

como dicía anteriormente, é doado concluír que os espazos de exhibición
que hai en galicia sexan os que pertencen á rede galega de teatros e audito-
rios, pero nada máis lonxe da realidade. Para empezar, na rede galega tan só
están os espazos de titularidade pública.

en canto a salas privadas, os datos que nos ofrece galescena son os referen-
tes á rede galega de salas, no que están adscritas un total de 5 salas, dúas na
coruña (teatro do andamio e sala gurugú) e tres na provincia de Pontevedra
(Ártika e ensalle en Vigo e ingrávida no Porriño).

Outro dato que nos pode dar algunha pista sobre concellos que realizan pro-
gramación son os datos das entidades que se inscriben no programa cultura no
camiño, aínda que en moitos casos trátase de entidades de poboación sen espa-
zo físico, xa que neste programa pódense realizar actuacións de artes escénicas
na rúa. na última edición houbo un total de 106 inscritos.

con todo isto, facendo unha especie de estimación a man alzada e, por supos-
to, nada empírica, saen un total duns 112 espazos de programación en galicia.
espazos, máis ou menos grandes, con máis ou menos programación estable ou non,
casas da cultura, auditorios, teatros e salas, que dalgún ou doutro xeito conforman

os espazos de exhibición en galicia na actualidade. espazos variados en canto a
dimensións, dotación ou capacidade.

a PrOgramación teatral en galicia

Partindo deste debuxo estrutural dos espazos de exhibición en galicia chegamos
ao fin do tema que nos ocupa. como se programa nestes espazos? cal é a reali-
dade de cada programación? con que medios humanos, técnicos, económicos e
de infraestruturas contamos?

Pois sinto non poder dar unha resposta única, xa que como comentaba ao
principio desta reflexión, o traballo de programación é moi diferente depen-
dendo do tipo de organización na que se traballe.

Por un lado, están os espazos públicos e os privados (os menos, xa que a
maioría da programación cultural en galicia é de carácter público). Por outro
lado, está a estrutura orgánica humana. atopámonos con estruturas medianas e
ben definidas, con cargos directivos ou persoal técnico cualificado que dispón
dun equipo humano para desenvolver estes traballos, pero tamén con estruturas
nas que o programador chega por casualidade; auxiliares de cultura, administra-
tivos, que por razóns de necesidade terminan realizando funcións de programa-
ción, moitos deles de forma magnífica tendo en conta os medios dos que dis-
poñen.

Por outro lado están os orzamentos. témolos grandes e pequenos (e cando
digo grandes falo de mediocremente grandes, xa que como sabemos no tema da
cultura desafortunadamente os investimentos sempre son ridículos e non prefe-
rentes para os grandes dirixentes das nosas organizacións). tamén existen conce-
llos grandes con escasos recursos económicos para programar e concellos peque-
nos con investimentos importantes en artes escénicas dignos de mencionar.

Os espazos e as súas dotacións, os equipamentos e persoal técnico..., son tan-
tas as variables que inflúen no sentido da programación que podería levarnos
varios congresos de varios días e nunca acabariamos de falar nin de resolver a
casuística da programación cultural.

e por último..., e o máis escaso..., a filosofía do espazo, que moi poucas veces
se ten. Que facemos, ou que queremos facer? Para quen? cales son os obxectivos?

Que criterios queremos marcar? moitas veces, xa non é unha cuestión de bos ou
malos criterios, porque, por desgraza, na maioría dos casos, a realidade non per-
mite nin sequera chegar a formular o básico da programación. Que, para que,
como e por que.

Por último, non podemos obviar as realidades que rodean a propia situación
do espazo e do mercado teatral. Que se está a facer, en que datas programamos
e en que datas se xira, que programación temos na nosa contorna. Facemos
todos o mesmo? Queremos diferenciarnos?

as redes de exHiBición

e así é como chegamos ás redes de exhibición, moitas veces por necesidade,
outras por oportunidade.

O que é incuestionable é que as redes permítennos chegar a catálogos de
xeito máis doado e aproveitar as xiras de artistas para economizar e facer rendi-
ble a contratación de grupos e compañías, sobre todo cando falamos de xiras
fóra da comunidade autónoma ou mesmo da contratación internacional (prac-
ticamente nula na nosa comunidade).

existen varios tipos de redes de exhibición que exporei de menos a máis en
canto ao seu ámbito de actuación.

a) as redes de exhibición locais

moi escasas, sobre todo na nosa realidade, e moito máis importantes en grandes
zonas como áreas metropolitanas ou grandes cidades como madrid ou Barcelo-
na. Partimos de grandes núcleos de poboación con grande actividade de crea-
ción artística, escolas e centros de formación que permiten a elaboración de
novas linguaxes escénicas e artísticas, e que, pola súa vez, conta con divisións
territoriais como distritos, parroquias ou barrios que dispoñen dos seus propios
espazos de exhibición.

na nosa comunidade, o exemplo máis recente tivémolo en Vigo coa rede
Vigo a escena, que consistía nun catálogo de compañías con domicilio social na
propia cidade que ofertaban os seus espectáculos a través desta rede municipal.
Por outro lado, aquelas parroquias, barrios ou asociacións que dispoñían de

locais medianamente dotados nos que poder realizar actividades de tipo escéni-
co, apuntábanse na rede, e o concello distribuía unha serie de actuacións (na
última edición 6 por compañía nos distintos espazos). deste xeito, cada com-
pañía local tiña aseguradas como mínimo 6 actuacións en distintos barrios ou
parroquias da cidade durante cada ano. a última edición deste programa reali-
zouse no ano 2011 e a día de hoxe non existe ningún programa semellante na
nosa comunidade.

B) as redes de exhibición provinciais

en galicia existen na actualidade catro redes provinciais que actúan como cata-
lizadoras da exhibición escénica nas provincias: a rede da deputación Provin-
cial da coruña, a rede Provincial de espazos culturais de Ourense, o Pontegal
da deputación Provincial de Pontevedra e Proscenio, o Programa de teatro Pro-
fesional da provincia de lugo.

a rede da deputación Provincial da coruña funciona desde hai anos con
certa aceptación entre programadores e compañías e na actualidade está forma-
da por un total de 51 espazos de 29 concellos diferentes. moitos deles son espa-
zos moi pequenos, para actividades moi limitadas en canto a necesidades técni-
cas, con moitas salas, aulas, casas... Hai concellos como o de muxía que ten
inscritos 13 espazos distintos.

a rede divídese en catro categorías: escena ao Vivo (programa de espectá-
culos profesionais de teatro, maxia, monicreques danza e música para concellos),
Visións (de cinema e contidos audiovisuais), alicerce (música, danza e teatro
non profesionais para concellos e entidades) e lingua a escena.

no programa escena ao Vivo cada artista ou compañía pode inscribir un
máximo de catro espectáculos que poden formar parte da rede un máximo de
catro anos consecutivos, con cachés fixados libremente. ata hai pouco, só estaba
destinado a artistas e compañías con sede fiscal na provincia da coruña, pero vén
de ser ampliado a calquera concello da comunidade autónoma. con este catálo-
go, os concellos seleccionan a súa programación cun número mínimo de espec-
táculos segundo o número de habitantes e cumprindo certos requisitos, e a depu-
tación participa no cofinanciamento das programacións en distintas porcentaxes,
desde un 75 % para concellos de menos de 5.000 habitantes ata un 30 % para
concellos de máis de 50.000.

a rede da deputación de Ourense é de recente creación e está integrada por
un total de 35 concellos, todos eles de menos de 20.000 habitantes e que están
obrigados a programar polo menos un espectáculo bimestral a través dela.

ao igual que na rede da deputación da coruña, na rede de Ourense tamén
se poden inscribir compañías de fóra da provincia, con porcentaxes diferentes de
cofinanciaciamento nestes casos. O cofinanciamento tamén depende do caché dos
espectáculos, un 75 % nos cachés de ata 2.000 €, o 70 % ata 4.000 € e o 65 %
nos de máis de 4.000 €. no caso das compañías de fóra da provincia de Ourense
o cofinanciamento será do 50 % no caso de cachés inferiores a 2.000 €, o 45 %
para cachés de ata 4.000 e o 40 % para cachés superiores a esta cifra.

O programa Pontegal, que organiza a deputación Provincial de Pontevedra
a través do servizo de cultura e lingua, é máis recente e non funciona exacta-
mente como unha rede. O obxectivo do programa é fomentar a cultura popu-
lar en lingua galega nas múltiples e variadas expresións artísticas, en colabora-
ción cos concellos, as agrupacións, as entidades e as asociacións culturais. Poden
solicitar a súa inclusión bandas de música, masas corais, grupos folclóricos, gru-
pos de gaitas, bandas de gaitas, agrupacións de música tradicional, de música
clásica ou de teatro. dentro da categoría de teatro existen 3 subcategorías: com-
pañías profesionais “que cumpran co i convenio colectivo de actores e actrices
de teatro de galicia (grupo a)”, compañías profesionais “que cumpran co i
convenio colectivo de actores e actrices de teatro de galicia (grupo B)” e com-
pañías non profesionais (grupo c). desde a deputación lévase a cabo a selección
no catálogo en base a cuestións como o caché, o custo da montaxe etc.

Pola súa banda, os concellos, agrupacións e asociacións sen ánimo de lucro,
poden solicitar as actuacións con base neste catálogo presentando a súa solicitu-
de á deputación cun mínimo de 30 días antes da realización do evento e a depu-
tación decide ou non a súa autorización.

O Programa Proscenio, de teatro Profesional da Provincia de lugo é o de
máis recente creación e a el poden adherirse concellos da provincia e asociacións
culturais xuridicamente constituídas, sen ánimo de lucro e que teñan como fina-
lidade a promoción da cultura. cun orzamento moi baixo, 25.000 €, a deputa-
ción cofinancia o 50 % dos cachés das compañías seleccionadas que teñen que
ser da propia provincia.

c) redes autonómicas

son as máis populares e activas. en españa existen varios exemplos de redes
autonómicas:

red andaluza de teatros Públicos•
circuito de islas canarias de música, teatro y danza•
red de artes escénicas y musicales de castilla-la mancha•
red de teatros de castilla y león•
sistema Públic d’equipaments escènics i musicais de catalunya•
red de teatros de la comunidad de madrid•
circuit cultural Valencià•
red de teatros de extremadura•
red de teatros de navarra•
red Vasca de teatro sarea•
red de espacios escénicos de tenerife•
rede galega de teatros e auditorios•

a rede galega de teatros e auditorios vén funcionando desde hai algo máis
de vinte anos na nosa comunidade autónoma baixo a dirección do igaem
antes e agora da agadic (axencia galega das industrias culturais). aínda
que tivo diversas pequenas modificacións de funcionamento ao longo da súa
historia, a estrutura básica mantense practicamente igual. as administracións
locais poden solicitar a súa inclusión sempre que teñan unha dotación e infraes-
truturas mínimas que están publicadas no dOg. Os e as artistas e compañías
cada semestre inclúen os seus espectáculos no catálogo da rede sen ningún tipo
de límite en canto a número de espectáculos, cachés etc., en canto a artistas e
compañías con domicilio social na comunidade autónoma. as compañías e
artistas de fóra de galicia tamén poden solicitar a inclusión, pero para a súa
aceptación pasan un filtro dunha comisión artística que decide libremente quen
e cantos entran.

como se comentou anteriormente, na actualidade son 42 administracións as
que forman parte da rede galega, con 45 espazos. a través da rede galega de
teatros e auditorios ofértanse un total de 18.496 localidades, cunha media de
411 localidades por espazo escénico.

trátase dunha rede onde conviven espazos de todo tipo, desde narón, con
menos de 40.000 habitantes e un auditorio de 900 localidades, ata Vigo, con
máis de 300.000 habitantes e un auditorio de 285 butacas.

a rede divídese en tres tipos de espazos segundo o número de habitantes (a, B
e c) e en cada un destes grupos seguen aparecendo as mesmas diferenzas antes
comentadas. Por exemplo, no grupo a aparece o auditorio municipal de Ouren-
se con 936 localidades e o Fórum metropolitano da coruña con 300 butacas.

Os concellos elaboran as súas programacións sen máis requisito que que as
programacións teñan que realizarse cunha porcentaxe superior ao 75 % de com-
pañías e artistas galegos.

ata hai algúns anos había uns mínimos de contratación e de disciplinas para
poder formar parte da programación da rede. coa crise económica, estes míni-
mos elimináronse, excepto para as compañías de fóra de galicia que manteñen
un mínimo de dúas actuacións (ningunha para danza) e ata o día de hoxe seguen
sen esixirse, polo que calquera concello pode programar calquera espectáculo de
galicia, independentemente da súa antigüidade ou de se ten máis funcións ou
non. isto provoca que neste momento a rede galega de teatros e auditorios, á
espera da modificación dos seus estatutos e normas de funcionamento, deixara
de funcionar como rede a efectos prácticos como mostra dos resultados que ana-
lizaremos deseguido.

analizando as últimas programacións que se están a exhibir como parte do
primeiro semestre de 2020 da rede galega de teatros e auditorios, observamos
que os 45 espazos que forman parte desta programaron un total de 151 espec-
táculos de 113 compañías e artistas distintos. deste xeito, atopámonos con que
só hai 5 espectáculos programados polo menos 4 veces, 18 espectáculos con polo
menos 3 funcións, 29 con dúas funcións e 82 espectáculos conseguiron unha
única función.

ao non ter mínimos de contratación conseguimos un endoxenismo que con-
verte a cada localidade en contratante dos artistas do seu propio ámbito local,
habendo moitos artistas que só conseguen unha función precisamente na loca-
lidade da que son ou onde residen, sen acadar tecido cultural profesional nin
xiras artísticas, devalando o mercado e destruíndo empresas mentres se crean
outras de curta duración. Por outro lado, ao non poñer límites nos espectáculos

que cada artista ou compañía pode inscribir, conseguimos que existan grupos
con 10 ou máis espectáculos inscritos, que conseguen unha función para cada
un dos seus espectáculos. ao non funcionar plenamente como rede polos moti-
vos descritos, pode darse o caso de que unha compañía de Pontevedra teña que
desprazarse a Burela para actuar un domingo e ter que volver ao domingo
seguinte a realizar unha función en Viveiro, o que encarece os custos de produ-
ción. urxe revisar o funcionamento da rede, elemento imprescindible de pro-
gramación na nosa comunidade autónoma, mais con moitas carencias.

d) redes estatais

non existe unha rede estatal como tal, pero si que existen dous programas de
ámbito estatal que permiten realizar programacións en rede:

Por un lado, a rede española de teatros, auditorios, circuítos e Festivais de
titularidade Pública ofrécelles aos seus asociados o programa danza a escena,
un proxecto que naceu no ano 2010 co apoio do inaem. a selección dos
espectáculos de danza programados realízanse por parte dos espazos escénicos
que participan no proxecto a partir dun catálogo elaborado pola comisión de
Ballet, danza e artes do movemento da propia rede.

Para poder participar, ademais de ser socio da rede española, que implica
aceptar as bases de asociados e o pagamento dunha cota anual que agora mesmo
é de 1.500 €, hai que presentar un proxecto de, como mínimo, tres compañías
de danza escollidas do catálogo. a rede cofinancia, cos espazos participantes, os
cachés dos espectáculos seleccionados no circuíto cunha achega dun 50 % do
mesmo até un máximo de 10.000 € máis iVe por espazo.

Por outro lado, e desde o ano 2014, o instituto nacional das artes escénicas
auspicia o Programa Platea, un programa estatal de circulación de espectá-
culos de artes escénicas en colaboración coa Federación española de municipios
e Provincias que procura o impulso da programación conxunta de compañías
profesionais de danza, circo, lírica e teatro, por espazos escénicos de titularida-
de das entidades locais públicas para reactivar e enriquecer a súa programación
facilitando a comunicación entre as comunidades autónomas e garantíndolle,
así, á cidadanía, o acceso á cultura.

a Platea pódese adherir calquera espazo escénico local de titularidade
pública que cumpra uns requisitos mínimos. a convocatoria é anual e o catálo-

go está composto por un número determinado de espectáculos de cada catego-
ría, seleccionados a través dunha comisión artística. a proposta de programa-
ción de cada espazo estará formada por entre 4 e 10 actuacións de, polo menos,
3 comunidades autónomas diferentes e sempre distintas á de procedencia do
espazo en cuestión.

O inaem limita a cachés de 6.000 € os espectáculos seleccionados por espa-
zos de menos de 300 butacas, 10.000 € no caso de menos de 500, 15.000 € ata
700 e sen límite a partir das 700 localidades. segundo o número de funcións pro-
gramadas hai uns mínimos de danza, circo e teatro, para infancia, obrigatorios.

a cuestión neste caso é que o número de funcións non o elixe libremente o
espazo, senón que unha vez que cada un envía a súa proposta ao inaem, este
revisa as programacións e, dependendo do número de espazos e de funcións soli-
citados, en función do orzamento total e do que eles denominan o índice de
autofinanciamento do ano anterior, poden recortar estas funcións pasando por
exemplo de 10 a 4 funcións. Finalmente moitos dos espazos que nos atopamos
en Platea, acabamos programando 4 funcións ao abeiro deste programa
cunha achega do inaem practicamente ridícula. ademais é complicado chegar
ao coeficiente de autofinanciamento marcado cando che limitan o caché dos
artistas e ademais estás obrigado a coller mínimos en distintas disciplinas. Outra
rede, necesaria, pero que debería ser revisada para a súa optimización.

as Feiras e mOstras de artes escÉnicas

e agora que? temos os nosos espazos, temos redes de exhibición ás que poder
adherirnos que nos facilitan o acceso aos catálogos e a cofinanciamentos moi
interesantes... É hora de facermos a programación... Por onde comezamos?

as mostras e feiras de teatro sempre son un bo xeito de percibir a grandes tra-
zos as formulacións que se están a desenvolver dentro das artes escénicas do pano-
rama actual. Os programadores e programadoras deben procurar o espectáculo
que encaixe na súa programación –por orzamento, filosofía do espazo, rider téc-
nico, directrices políticas (no caso dos espazos públicos), calidade, cantidade das
datas a programar...–, unha especie de crebacabezas que ten que ter un contido
que conforme un todo final con coherencia e harmonía.

municipios con máis recursos, tanto económicos como humanos, poden per-
mitirse asistir ao longo do ano a distintas feiras, mostras encontros, ou incluso
poder asistir a outras localidades a ver producións novas co obxecto de valorar
unha posible inclusión na futura programación que moitas veces chega como un
parto natural polos inconvenientes e tropezóns que sempre xorden no comple-
xo e burocrático mundo da administración.

algúns axentes programadores de galicia –os menos– asisten a feiras estatais
como a de madrid (madferia), xixón (Feten), donostia (dferia), ciudad rodri-
go, tarrega ou Huesca, sen dúbida oportunidades únicas de poder ver a creación
contemporánea de españa a tempo real e extraer pezas interesantes para poder ser
exhibidas posteriormente nos teatros e auditorios de galicia.

Pero, como levo comentando ao longo destas páxinas, en galicia sabemos que
somos distintos, e sómolo tamén no eido da programación escénica. a propia sin-
gularidade dos teatros, auditorios, e casas da cultura de galicia, fan que por exem-
plo unha mostra como galicia escena Pro se converta, nalgúns casos, na única
ferramenta posible de traballo para moitos municipios. moitas localidades peque-
nas, con escasos recursos económicos e/ou xeograficamente máis afastados, teñen
moi complicado o acceso á produción escénica. a mostra de teatro galicia esce-
na Pro convértese así nunha táboa de salvación, nunha vía na que poder visualizar
nunha mesma semana case unha vintena de proxectos e contactar con outras tan-
tas compañías que poden presentar as novas producións como única canle de reci-
procidade entrambos os lados do cubo. Por outro lado, o contacto directo coas
propias compañías, e con outros programadores con realidades similares, ou moi
diferentes, facilitan as relacións e artellan redes e estratexias de desenvolvemento
común, e afianzan e tecen programacións conxuntas, tan valiosas e pragmáticas
tanto para os que traballan preparando as programacións, como para as industrias
escénicas que conforman un panorama que se terza tan difícil no noso tempo.

Por falar do caso concreto do concello de Vigo, arredor dun 20 % da pro-
gramación anual perfílase a raíz da asistencia a galicia escena Pro; e botando
unha ollada á programación xeral dos concellos que forman parte da rede gale-
ga de teatros e auditorios nos últimos anos, case un 35 % dos espectáculos pro-
gramados son obras amosadas nalgunha edición anterior da mostra.

O certo é que as mostras e feiras, aínda que interesantes e moi necesarias, non
chegan a cubrir as necesidades básicas dos profesionais da programación, xa que

son unha moi pequena porción de toda a creación artística que se desenvolve e nas
que se fai moi complicado o acceso para compañías emerxentes ou en período de
“emerxencia fundacional”. Por outro lado, e no caso de galicia escena Pro e coa
incorporación recente de escena galega á organización, a meta real da mostra
debería pasar por converterse nunha verdadeira feira, na que a exteriorización e a
apertura máis aló das nosas fronteiras, na que a exhibición de espectáculos de fóra
non fose máis que unha mera anécdota e na que ofrecer a posibilidade, ás nosas
compañías, que os programadores alén do Padornelo poidan ver o que galicia lles
ofrece –que é moito, e de calidade– en canto a artes escénicas.

e agOra... Que PrOgramamOs?

e volvemos ao inicio do tema que nos ocupa: as programacións teatrais en gali-
cia. e, volvemos ao reiterado, e constatado, feito das dispares situacións dos dis-
tintos espazos e as dificultades e diferentes realidades da programación teatral en
galicia, con concellos sen apenas orzamento, con programadores que apenas
poden ver propostas, con políticos que non pensan que detrás dunha programa-
ción ten que haber un por que e un para que, e se limitan a meter programación
en función das amizades, de se é do pobo ou non, que pensan na cultura como un
“todo vale” e como algo que se pode facer de calquera xeito sen ningún tipo de
formulación máis que “que valla poucos cartos e que cubra moitas datas”.

no caso do concello de Vigo, que é o caso do que podo falar eu con máis
coñecemento, desde a reinauguración do auditorio no ano 2010, apostouse nun
principio pola realización dunha programación modesta, coherente, e, sobre
todas as cousas, pola creación de públicos.

nun primeiro momento analizouse a contorna e xurdiron varias preguntas:
Onde estamos? con que contamos? Que queremos?

Pouco a pouco, o orzamento foi crecendo, as tempadas foron diminuíndo
debido ás actividades e costumes da poboación, pero os días de programación
foron ampliándose. desde un principio programouse os venres para público
adulto e os domingos para público familiar. a día de hoxe contamos con cada
vez máis programación tamén os sábados.

así pois, despois dalgún tempo, conseguimos definir unhas liñas estratéxicas
básicas das que parte a programación Vigocultura neste momento:

1. Formación de públicos: Facendo especial fincapé no público do futuro,
nenos e nenas, incluída a primeira infancia a través das funcións familiares dos
domingos; e a mocidade a través de prezos especiais de ata o 50 % co código de
desconto, OteatrOmOla a través de internet. se conseguimos que o públi-
co máis novo sinta emoción nas súas primeiras experiencias nas artes escénicas,
conseguiremos que sexan públicos no futuro. desde a programación para bebés
ata o público máis difícil: as e os adolescentes.

2. captación de novos públicos: público adulto que nunca, ou moi poucas
veces asistira ao teatro, incluíndo programacións que fuxindo do máis estrita-
mente comercial –que ten o seu espazo no auditorio mar de Vigo ou no teatro
afundación– si que reciban experiencias doadas de ver, atractivas, divertidas,
dixeribles, que atrapen novos espectadores e espectadoras e que consigan xerar
neles e nelas a necesidade de volver ao teatro.

3. Fidelización de públicos: temos detectado a través das enquisas que cobre
o público ao saír das funcións, e dos datos de asistencia, que existe xa un públi-
co fiel que acude a Vigocultura semestre tras semestre. iso amosa que a liña de
programación atrae, polo que debemos seguir apostando por unha continuida-
de que manteña os públicos existentes.

4. Ofrecer experiencias novas ao público máis consolidado: introducir novas
liñas artísticas máis contemporáneas sen chegar as disciplinas máis alternativas
que terían o seu espazo no teatro ensalle.

5. completar a programación con disciplinas que vaian máis aló do teatro:
música, danza, circo, monicreques, maxia... intentar achegar unha oferta ampla e
variada.

6. colaboración con entidades intrinsecamente relacionadas coa programa-
ción de artes escénicas a través da sinatura de protocolos de colaboración coa
escola superior de arte dramática de galicia e co ies audiovisual, ambas as
escolas, localizadas en Vigo.

7. colaboración coas compañías e artistas profesionais da cidade ofrecendo a
posibilidade de realizar as estreas dos seus espectáculos no auditorio municipal
dentro da programación Vigocultura.

en definitiva, ofrecer aquilo que non se ofrece noutros espazos da cidade e
enganchar o público a través dunha programación variada, atractiva e de calidade.

este é un exemplo de como se realiza unha programación como a de Vigo,
que, como veño dicindo ao longo desta intervención, ten unha realidade distin-
ta a calquera outra cidade, incluso de similares características como pode ser a
coruña, que ten un organismo específico e que engloba distintos espazos con
certa especialización en canto ás súas programacións, ou incluso Pontevedra,
que, tendo moita menos poboación que Vigo, conta con dous espazos moi dife-
rentes, o Pazo, moito máis grande, e o teatro Principal, de menos cabida, máis
céntrico, no que se realiza outro tipo de programación. O caso de Vigo é moi
distinto xa que sendo a cidade de maior tamaño de galicia, o único espazo
municipal de programación de artes escénicas é un auditorio municipal, conci-
bido no seu inicio como salón de actos para eventos corporativos, de tan só 285
butacas.

as realidades son moitas, e as posibilidades diferentes, e aquí está a clave do
traballo de todos os axentes que compoñemos, dalgún ou doutro xeito, o pano-
rama das artes escénicas en galicia. en tecer relacións que nos permitan esta-
blecer as canles para poder facilitar da mellor forma posible o acceso á cultura,
neste caso ao teatro e ás artes escénicas, non só ao público, senón aos creado-
res, aos e ás artistas, ás e aos xestores, e á sociedade en xeral que, estou conven-
cida, é mellor canto máis vai aos teatros e auditorios.




